Принципи за човечките фактори потребни за осигурување на вашата лична безбедност, безбедноста на вашите колеги и пациенти.
(ESA Patient Safety and Quality Committee)
Превод:

Искра Неделкова
Во овие тешки времиња би ве замолиле да одвоите момент за вас и вашиот тим со цел да ја потенцирате важноста од принципите за човечките фактори со цел осигурување на безбедноста на вашите колеги и пациенти.  Истражувањата за безбедноста на пациентите ни укажуваат дека во стресни ситуации, исцрпеност и под голем притисок  шансите за грешка се зголемени.
Ви ги предложуваме следните принципи : 

· Безбедноста на прво место, ова треба да е примарниот принцип за лекување на сите пациенти кои се во ваша грижа, тие што се позитивни на COVID – 19 , како и сите други пациенти. Безбедноста на прво место важи и за вас и вашите колеги, вие сте најбитниот здравствен ресурс кој веќе е во дефицит.
· Ве молиме осигурајте се дека ги следите строгите протоколи за  контрола на инфекции кои се усвоени од вашата установа. Ова е од огромна важност.

· Следете ја постоечката чек листа и доколку е возможно направете нови чек листи за да превенирате испуштање на битни чекори и опрема.
· Јасна комуникација е клучна, обидете се да бидете појасни од вообичаено и размислете да побарате потврда дека вашата порака точно е примена.
· Тимските состаноци се од голема важност, тие можат да обезбедат добра свесност за позициите во тимот , со што сите имаат јасна идеја што се очекува. Поставете реалистични краткотрајни цели што тимот знае дека може да ги постигне.Честа комуникација во тимот е од голема важност за подобрување на мегусебната доверба и самодоверба. 
· Навременото  пријавување на нови критични инциденти и брзото споделување и учење од истите е многу важно бидејки сите започнуваме да работиме на една неистражена територија.

· Пазете на себе си најдобро што можете и поддржувајте се мегусебно за да го намалите стресот. Знаеме дека стресот ја зголемува можноста да настане грешка. Вработените ќе бидат понервозни од вообичаено па најдете начин за да воспоставите, смирено, фокусирано однесување.

Доколку сеуште имате време , организирајте вежби или симулации за правилно користење на заштитна опрема, можат да бидат од голема важност. 
Многу од вработените не се навикнати да користат ваква заштитна опрема  и ќе им бидат потребни дополнителни вежби за да се сигурни како да постапат кога ке дојде  време. 

ЕСА комитет за безбедност на пациентите.

